
Huts egin. Beharrezkoa ote nin-
tzen frogatu nahi nuen. Txanda
pasaka. Adi inguruari, lehen
auzotik demandaka ari zitzaizki-
dan lehen astetik. Telefonoak su, mezuak
irakiten dauzkat. Sumatu, sumatzen nuen

lehendik ere nire artikuluxken eragina, hurbileneko
munduan arrakasta izugarria zutenak. Hala ere, baiez-
tatu nahi nuen susmoa. Uste baino beharrezkoagoak
dituzte lehen auzokoek. Eta ezin nuen eskaeren pre-
sioa jasan. Ezin ditut umezurtz utzi nire buruari esa-
nez, berriro honi ekitea erabaki dut. Denboralditxoa
igaro dut lehiaketetatik urrunduta kirolari kolpatuaren

antzera, mundua seko kieto geratu izan balitz
bezala, nire buruarenaz hara deus ez balego
bezala. Egunkariak irakurri gabe begiratu,
irratiak aditu gabe entzun, telebistak martxan

burua zulatu gabe. Gai bakarrean aritu izan natzaizue,
bizitzen, bizitze hutsa aski izan bailitzan. Atzartzean,
kanbiamendurik gabe aurkitu ditut munduak hedabi-
deak gora eta behera. Berean jarraitzen dute zoriontsu,
munduek beharko lituzketen iraultzak mamu. Lasaitu
zaitez irakurle, auzo urrun horiek gu ezagutu gabe
jarraitzen dute eta gu berekotzeko ahaleginetan tortura
dute lanabes, arrotz dutena desagerrarazteko estrategia
hilkor zaharrean, hain berea duten horretan. n

Ezin nuen

zken kantonamenduetako hautes-
kundeak iragan dira eta duela 212
urte frantses lurraldearen antolaketa
osoa irauli zuten kantonamendu
hautes barrutiak azken aldikotz

baliatuak izan dira. Alabaina, pasa den aben-
duan Frantziako Legebiltzarrak onartu
Lurralde Elkargoen erreformak kontseilari
nagusiaren figura eta hautes barrutiak
desagertarazi ditu.

Alta instituzio zahar horien desa-
gerpen programatuak ez ditu hautes-
leak mobilizatu. Frantzian eta Ipar
Euskal Herriko hirietan marka guz-
tiak hautsi ditu abstentzioak. Mende-
baldeko hainbat demokraziatan gerta-
tzen den bezala joera horrek
politikaren krisia sakona islatzen du.
Eguneroko aktualitateak hauteskun-
deen bitartez deus gutti aldatzen ahal
delako ustea indartzen du: Europa
osoan zehar, hautaturiko agintariek
baino, finantza merkatuek dute bakar
batzuen interesen aldeko politika
sozio-ekonomikoak inposatzen. Bitartean, meha-
txuen beldur eta etsipen artean, noraeza nagusitzen
delarik, eskuin muturraren aldeko bozka, klase
politikoa hobekien inarrosten duen aukera bezala
ikusten dute askok.

Departamenduak sortu zirenetik Biarnoa eta
Ipar Euskal Herria barne hartzen dituen Pirinio
Atlantiarreko departamenduaren gehiengoa lehen

aldikotz lortu du ezkerrak (28-24), bi lurral-
deen argazkiak arras desberdinak badira ere.
Biarnoan ezkerra/eskuina, 21/10 delarik,
Iparraldean 7/13 dugu (abertzale bat ahantzi
gabe). Eskuinaren blokean euskal demo-kris-
tauen tendentzia historikoa ahulduz doa (7),
UMPren fagoretan (6). EH Bai koalizioak
berriz, aurkezten zen 9 kantonamenduetan

bozen %12 bildu du batez beste.
Horrela hirugarren indar politikoa da
eskuin-zentrista eta sozialisten gibele-
tik. Ezkerreko mezu abertzaleak bere
lekua izan du kanpainan zehar eta
eztabaida politikoan eramaten dituen
arazoak bazter ezinak bilakatu dira,
bai eta bigarren itzulian ere. Koalizio-
aren erreferentzialtasuna ukaezina da.
Halere, barnealdean egiazko alternati-
ba gisa agertzen bada (%19,5), kostal-
deko hirietan abstentzioak pairatu du
eta franko ahul gelditu da (%5,2).
Geroari begira aktiboak ez ditu eskas
koalizioak. Azterketa kritikoak eta
eztabaida estrategikoak ere ez.

Kantonamendu hauteskunde biharamunean
bertan, abertzaleak jokoz kanpo uzten dituen
2012ko lehendakaritzako eztabaidan burubelarri
murgildu dira alderdi nagusiak. Sozialistek (PS) ira-
baziz gero, Lurralde Elkargoen erreforma deusez-
tatuko dutela hitz eman dute. Nork daki ez ote
diren oraindik kantonamenduetako hauteskundeak
izanen 2014an? n

Kantonamendu hauteskundeak 

2012ko lehendakaritzako 

hauteskundeak sozialistek (PS)

irabaziz gero nork daki ez ote

diren oraindik kantonamenduetako

hauteskundeak izanen 2014an?

»


